
YAH Shema Evyoneha

53

[p. 175)

Oye, Dyo, a Tus menesterozos,
Son Tus ijos kerensyozos,

YAH Shema

Tu puevlo esta profondido
No desdenyes sus djemido,

YAH Shema

Tolera sus delitos i sobervyos,
| si no azes por eyos,

YAH Shema

Perdonales oy sus defekios,
Az desponer sus sintimyentos,

YAH Shema

Mira lagrimas ke an versado,
Venga el Pastor esperado,

YAH Shema

Alos ke sigyen Tu doktrina sagrada,
Kon Tu perdonansa esperada,

YAH Shema

e T R ey

Ke rogan a Ti ansyozos,
No sean abandonados de Ti.
Evyoneha

En la mizerya, i ferido,
Ni tornen vazios delantre de Ti
Evyoneha

Az para sus males, remedyos,
Az, Kriador, solamente por Ti.
Evyoneha

Resive sus atorgamyentos,
Ke sean syempre konsakrados a Ti.

Evyoneha

Rekoje Tu revanyo trazyerrado,
| Tu oveja sea protejada de Ti.
Evyoneha

Alegralos en esta tadrada,
Sean eyos grasyados de Ti.
Evyoneha

EL Nora Alila [p. 294]

O Dyo grande i poderozo!

Enshaishado i temerozo,

Akordanos Tu perdon en ora de NEILA.
EL Nora Alila

El puevio de esta Sinagoga,

Sus ojos a Ti dekolga,

Se estremese kon dolor en ora de NEILA.
EL Nora Alila

A los ke sus kulpas atorgan,

Dadles lo ke eyos rogan,

| perdona sus pekados en ora de NEILA.
EL Nora Alila

Sey para eyos abrigo,

Liv(eJralos de el kastigo,

Para alegria sialos en ora de NEILA.
EL Nora Alila

De eyos apiadate,

De sus kontraryos vengate,

Grasyalos kon tu buendad en ora de NEILA.
EL Nora Alila

Retorna Tu Komunidad,

A su prestidjyo i dinyidad,

De sus padres akodrate en ora de NEILA.
EL Nora Alila

Bendize, Dyo, el nuevo anyo,

Retorna el resto de Tu revanyo,

A su tyerra i su patria en ora de NEILA.
EL Nora Alila

Munchos anyos kon alegrias,

Bivash vozotros kon famiyas,

Kon gozo i felisidad dezde la ora de NEILA.
EL Nora Alila

Nuestro andjel Mihael,

Eliyahu i Gavriel

Albrisyad la rigmisyon en ora de NEILA
EL Nora Alila

RIBBON ha-OLAMIM HOTMENU le-HAYYIM a4

T == D

Patron del mundo! Siyamos para la vida,
| damos pas | salud kumplida.

Akorda vida a todos los ijos de Tu puevio
O Dyo bivo i Rey eternelo!

Kon Tus djustos i keridos seamos nombrados,
! en livro de vidas enrejistrados.

Siyamos oy para vidas buenas, O Poderozo!
Kon Tu kiaridad sea Tu puevlo aklarado i luminozo.

En ora de la serradura de las puertas de Tu justisya,
Az despareser de entre Tu puevio todo pekado i malisya.

| en ora ke Tu dekreto se va firmar,
Arondja nuestros pekados a la mar.

| a los ke atorgan sus pekados en esta orasyon,
Artalos de alegria i konsolasyon.

| el ke regreta en esta ora por su pasado.
Sea perdonado i apiadado.

Traduksyon Livre de los Salmos 24, 81,i 130

Por ke nuestros korelidjyonaryos laikos konoskan el kontenido de estos
3 salmos ke se dizen en Rosh ha-Shana i Yom ha-Kippurim, kopyamos aki sus
traduksyon, de nuestro uvraje "Traduksyon de TEHILLIM en Judyo-Espanyo!” ke
se topa por oras en manuskrito. '

Salmo 24

Este Salmo kompuesto por la entrada de la Arka Santa al Santuaryo, avla del patronisyo de Dyo
en Su mundo, ilas kondisyones por mereser la bindisyon i la favor divina

1 Salmo de David, al Eterno aparyene la tyerra i su kontenido, el mundo i sus
abitantes
2 Por ke El la fondo sovre mares, i la afirmo sovre rios.
3 Ken tyene el merito de suvir al monte del Eterno i estar en el lugar de Su
santedad?
4 Akel ke sus manos son limpyas de malas ovras, i su korason de malos sintim-
yentos, ke no djuro por su alma en vanedad i en falsia.
5 El resivera bendisyon del Sinyor i djenerozidad de! Dyo de su salvasyon.
6 Tal es esta djenerasyon ke a El syerven; tales son los desendyentes de Yaakov
ke bushkan, O Dyo, Tu klaridad.
7 Alsad puertas, vuestras kavesas! Alsadvos puertas de la sternidad, ke entre el
Rey de la glorial
8 Ken es este Rey de la gloria? El Eterno, Potente i Heroe! el Eterno, Heroe de la
gerra!
9 Alsad, puertas, vuestras kavesas! Alsadvos puertas de la eternidad, ke entre el
' Rey de la glorya!
10 Ken es este Rey de la glorya? El Sinyor del universo es el Rey de la gloryal

Salmo 81

El poeta ordena a ios LEVIIM en el primo dia del mes TISHRI ke selebren fyesta,
i ke tanyan shofar en memorya de ia libertad del eskiavaje de
Misrayim empesada en este dia.

1 Dado al prensipal muzikante sovre gittif Saimo de Asaf.
2 Kantad a Dyo ke es nuestra potensya, aklamad ai Dyo de Yaakov!
3 Tomad el tono del kante i tanyed kon pandero; el arpa delisyozo kon lauta.
4 Tanyed shofar oy en el primo del mez, en el tyempo fiksado por dia de
nuestra fyesta.
5 Por ke es ley para Yisrael; ordonansa del Dyo de Yaakov.
6 Testamento puesto en Yosef(") kuando el Dyo salyo por la tyerra de Misrayim
a rigmirnos, yo oia la avia de akel ke no me era konosido, (el Dyo),
7 Yo ize sakar - disho el Dyo - su ombro de Yisrael basho del yugo, sus manos
no lavoraron mas oyas de barro.
8 Enla angustya me yamates i te salvi, te respondi en abrigandote de! trueno,
te provi en las aguas de MERIVA.
9 |1te dishe: Oye puevio mio i te avertisersl O, situ, Yisrael, me eskuchas.
10 No ayga en ti dyo ajenol No adores a dyo estranyol
11 Yo so el Eterno tu Dyo ke te suvyo de la tyerra de Misrayim. Demanda
anchamente i kumplire tus dezeos.
12 Ma mi puevio no eskucho a mi boz, Yisrael no kijo ovedesermae.
13 1o abandoni al kaprisyo de su korason, ke se vaygan kon sus ideas.
14 Si mi puevio me eskuchava, si Yisrael andavan en mis kaminos.

(") La nasyon Judia es nombrada en la Bibila: Yisrael, o Yaakov, o Yosef,

15 Komo nada uvyera Yo akevrantado sus enimigos, i sovre sus adversaryos
uvyera tornado Mi kastigo.
16 Estos enimigos del Eterno, uvyeran ya nyegado sus kulpas a Yisrael del myedo,
i el tyempo de sus kaida seria por syempre.
17 1 Yo mantendria a mi puevio del mas mijor trigo, i del pinyasko de myel lo artaria.

LR P o gl N R e VL VU SN S g e

Saimo 130

Orasyon de un korason yeno de remorso por sus pekados
esperando la klemensa de Dyo

1 Kante gradual. Eterno, del fondo de mi korason te yamo!
2 Eterno! Oye miboz! Sean Tus orejas atantivas a la boz de mis rogativas.
Si Tu, Eterno, guadraras los pekados en Tu memorya, O Sinyor! ken puedra
reziztir?
4 Si, aTi solamente konvyene perdonar para ke seas temerozo.
Yo espero al Eterno, mi aima Lo espera, i a Su palavra espero.
6 Mialma espera al Eterno mas ke los guardyanes de la noche ke esperan i
esperan asta la manyana.
7 Yisraell Espera al Eterno, por ke en El ay mizerikordya, en El ay muncha
rigmisyon.
8 | El rigmira a Yisrael de todos sus delitos.





